ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 14-Ի N 968-Լ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 9-Ի N 1167-Լ ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ Կենտրոնական բանկ 
	09.09.2021թ.

	
	N 16.1-07/000690-21

	[bookmark: _GoBack]«Հայաստանի Հանրապետության կառավարության 2020 թվականի մայիսի 14-ի թիվ 968-Լ և 2020 թվականի հուլիսի 9-ի  թիվ 1167-Լ որոշումներում լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի։
	Ընդունվել է ի գիտություն

	
2. ՀՀ ֆինանսների նախարարություն

	02.09.2021թ.

	
	N 01/8-3/14033-2021

	Նախագծով ներկայացվող փոփոխությունները հանգեցնում են շահառուների շրջանակի ընդլայնման և ՀՀ պետական բյուջեում լրացուցիչ հատկացումների անհրաժեշտության (ֆինանսական գնահատական ներկայացված չէ):
	Մասամբ է ընդունվել
Նախագծի հիմնավորման 2-րդ կետի 2-րդ և 3-րդ ենթակետերում նշված է, թե համապատասխան փոփոխությունների արդյունքում պետական բյուջեի ծախսերն ինչքանով կարող են ավելանալ և ինչ միջոցների հաշվին է նախատեսվում ապահովել այդ ավելացումը։

	
3. ՀՀ արդարադատության նախարարություն

	01.09.2021թ.

	
	N 27.2/26828-2021

	[bookmark: _Hlk80698119]1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 6-րդ մասում ամրագրված պահանջները, այն է՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը՝ Նախագծի վերնագրում «2020 թվականի հուլիսի 9-ի N 1167-Լ» բառերից առաջ առաջարկում ենք լրացնել «Հայաստանի Հանրապետության կառավարության» բառերը:
	Ընդունվել է 
Նախագծում կատարվել է համապատասխան փոփոխություն։

	2. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները, այն է՝ օրենքի կրճատ անվանումը հիշատակելիս դրանում նշվում է օրենքի վերնագիրը՝ Նախագծի նախաբանում «Նորմատիվ իրավական ակտերի մասին» բառերից հետո նշված «Հայաստանի Հանրապետության» բառերն անհրաժեշտ է հանել:
	Ընդունվել է 
Նախագծում կատարվել է համապատասխան փոփոխություն։

	[bookmark: _Hlk80699179]3. Նախագծի 1-ին կետով առաջարկվում է ՀՀ կառավարության 2020 թվականի մայիսի 14-ի N 968-Լ որոշման հավելվածում կատարել լրացումներ և փոփոխություններ, մինչդեռ Նախագծի 1-ին կետի 1-ին և 2-րդ ենթակետերով նախատեսվում է հիշյալ որոշման հավելվածում կատարել 1 լրացում և 1 փոփոխություն: Ուստի, նկատի ունենալով վերոգրյալը՝ Նախագծի 1-ին կետում «լրացումներ և փոփոխություններ» բառերն անհրաժեշտ է վերանայել և խմբագրել:
Նույն դիտողությունը վերաբերելի է նաև Նախագծի 2-րդ կետին, որով նախատեսվում է Հայաստանի Հանրապետության կառավարության 2020 թվականի հուլիսի 9-ի N 1167-Լ որոշման հավելվածում կատարել երկու փոփոխություն և մեկ լրացում:
	Ընդունվել է 
Նախագծում կատարվել է համապատասխան փոփոխություն։

	4. Նախագծի 1-ին կետի 1-ին ենթակետով առաջարկվում է ՀՀ կառավարության 2020 թվականի մայիսի 14-ի N 968-Լ որոշման հավելվածի 27-րդ կետում «երեխայի ծննդյան ամսվա 1-ի» բառերը փոխարինել «դիմելու օրվա» բառերով:
Տվյալ դեպքում նկատի ունենալով Նախագծի 1-ին կետի 1-ին ենթակետով առաջարկվող իրավակարգավորումը՝ առաջարկում ենք անհրաժեշտության դեպքում համապատասխան փոփոխություն կատարել նաև ՀՀ կառավարության 2020 թվականի մայիսի 14-ի N 968-Լ որոշման հավելվածի 30-րդ կետի 3-րդ ենթակետի «դ» պարբերությունում:
	Ընդունվել է 
Նախագծում կատարվել է համապատասխան փոփոխություն։

	5. Նախագծի 1-ին կետի 2-րդ ենթակետով առաջարկվում է ՀՀ կառավարության 2020 թվականի մայիսի 14-ի N 968-Լ որոշման հավելվածի 27-րդ կետի 4-րդ ենթակետից հետո լրացնել նոր 27.5-րդ ենթակետ:
Տվյալ պարագայում նկատի ունենալով այն հանգամանքը, որ Նախագծի 1-ին կետի 2-րդ ենթակետով առաջարկվում է ՀՀ կառավարության 2020 թվականի մայիսի 14-ի N 968-Լ որոշման հավելվածի 27-րդ կետի 4-րդ ենթակետից հետո լրացնել նոր ենթակետ՝ Նախագծի 1-ին կետի 2-րդ ենթակետում «27.5-րդ ենթակետով» բառերն անհրաժեշտ է փոխարինել «5-րդ ենթակետ» բառերով:
Միևնույն ժամանակ, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասում ամրագրված պահանջները, համաձայն որոնց՝ ենթաօրենսդրական նորմատիվ իրավական ակտում ենթակետերը համարակալվում են արաբական թվանշաններով, որոնք տեքստից բաժանվում են փակագծով՝ Նախագծի 1-ին կետի 2-րդ ենթակետով ՀՀ կառավարության 2020 թվականի մայիսի 14-ի N 968-Լ որոշման հավելվածի 27-րդ կետի 4-րդ ենթակետից հետո լրացվող նոր 5-րդ ենթակետի համարակալումն անհրաժեշտ է վերանայել:
Նույն դիտարկումը վերաբերելի է նաև Նախագծի 2-րդ կետի 3-րդ ենթակետով առաջարկվող կարգավորմանը:
	Ընդունվել է 
Նախագծում կատարվել է համապատասխան փոփոխություն։

	6.  Նախագծի 2-րդ կետում Հայաստանի Հանրապետության կառավարության 2020 թվականի հուլիսի 9-ի N 1167-Լ որոշմանը կատարված հղումն անհրաժեշտ է վերանայել՝  համապատասխանեցնելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջներին, համաձայն որոնց՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:
	Ընդունվել է 
Նախագծում կատարվել է համապատասխան փոփոխություն։

	[bookmark: _Hlk80705448]7. Նախագծի 2-րդ կետի 2-րդ ենթակետում «երեխայի ծննդյան օրվան հաջորդող ամսվա 1-ի» բառերն անհրաժեշտ է փոխարինել «երեխայի ծննդյան ամսվա 1-ի» բառերով՝ նկատի ունենալով Հայաստանի Հանրապետության կառավարության 2020 թվականի հուլիսի 9-ի N 1167-Լ որոշման հավելվածի Ձև 2-ի 1-ին կետի 9-րդ ենթակետում ամրագրված կարգավորումը:
	Չի ընդունվել  
Հայաստանի Հանրապետության կառավարության 2020 թվականի հուլիսի 9-ի N 1167-Լ որոշման հավելվածի Ձև 2-ի 1-ին կետի 9-րդ ենթակետում ամրագրված է հետևյալ կարգավորումը՝ «հիպոտեկային վարկի մնացորդային չափը երեխայի ծննդյան օրվան հաջորդող ամսվա 1-ի դրությամբ», որը նախատեսվում է փոխարինել հետևյալ կարգավորմամբ՝ «հիպոտեկային վարկի մնացորդային չափը դիմելու օրվա դրությամբ»։

	8. Նախագծի 4-րդ կետում հստակեցման կարիք ունի այն հարցը, թե ինչ N 1 ձևի մասին է խոսքը:
Միևնույն ժամանակ, Նախագծի 4-րդ կետում ՀՀ կառավարության 2021 թվականի մարտի 18-ի N 351-Լ որոշմանը կատարված հղումն անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջներին, այն է՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
Բացի այդ, նկատի ունենալով Նախագծի 4-րդ կետով առաջարկվող կարգավորման բնույթն ու բովանդակությունը՝ հարկ ենք համարում նշել, որ հիշյալ կետով առաջարկվող կարգավորումն անհրաժեշտ է նախատեսել Նախագծով՝ հիմնական իրավական ակտում կատարվող լրացման տեսքով:
	Ընդունվել է 
Նախագծում կատարվել է համապատասխան փոփոխություն։

	9. Նախագծի 5-րդ կետով առաջարկվում է նախատեսել, որ ՀՀ կառավարության 2020 թվականի մայիսի 14-ի N 968-Լ որոշման հավելվածի 26-րդ կետի 1-ին ենթակետով (լրաց. 18.03.2021թ. N 351-Լ) սահմանված դրույթը չի տարածվում այն դեպքերի վրա, երբ երեխան ծնվել է 2020 թվականի հուլիս ամսին և 2021 թվականի հունիսի 1-ի դրությամբ շահառուն առնվազն 12 ամիս կատարել է հիփոթեքային վարկի մարումներ։  
Այս առումով նկատի ունենալով «Նորմատիվ իրավական ակտերի մասին» օրենքի 13-րդ հոդվածի պահանջները՝ Նախագծի 5-րդ կետով առաջարկվող կարգավորումն առաջարկում ենք նախատեսել ոչ թե Նախագծի, այլ հիմնական իրավական ակտի անցումային դրույթի տեսքով:
	Ընդունվել է 
Նախագծում կատարվել է համապատասխան փոփոխություն։



